
Seduta tat-2 ta' Dicembru, 2004

Citazzjoni Numru. 1006/1998/1

Emmanuel u Theresa konjugi CUSCHIERI
VS
Michael u Maria Rita konjugi MIFSUD
[I-Qorti:

Rat |-Att tac-Citazzjoni mressaq fit-13 ta’ Mejju, 1998, li
bih |-atturi ippremettew;

Ili I-attur b’kuntratt datat 9 ta’ Novembru, 1977 akkwista I-
utili dominju temporanju ghar-rimanenti erbgha u hamsin
sena (54) ta’ ‘basement’ sottopost ghal blokk
appartamenti maghrufa bl-isem “Stangrove Court” §o
Cathedral Street, Sliema, liema kuntratt huwa hawn
anness u immarkat bhala Dokument A;

llli I-konvenut Michael Mifsud b’konvenju datat 5 ta’ April,
1991 kien obbliga ruhhu li jixtri u jakkwista [-utili dominju

ghaz-zmien |i fadal u dan skond id-dokument hawn
anness u immarkat bhala Dokument B;

[lli saru diversi estensjonijiet bejn il-konvenut u l-attur, u
dan skond ma jindika ‘I hawn fuq imsemmi dokument B;

llli I-konvenuti inghataw il-fakulta li jdahhlu xi makkinarju
taghhom qabel ma jsir |-att finali;

llli I-konvenuti gew interpellati diversi drabi sabiex johorgu
mill-fond hawn fuq indikat;

llli I-konvenuti ged jokkupaw il-fond hawn fuq indikat
minghajr ebda titolu validu fil-Ligi;

Ghaldagstant, |-atturi talab lil din [-Onorabbli Qorti ghaliex
m’ghandiex ghal dawn ir-ragunijiet premessi:

1. Tiddikjara li I-konvenuti ged jokkupaw il-fond fi
Stangrove Flats, Numru 13A, Cathedral Street, Sliema
minghajr ebda titolu validu fil-Ligi.

2. Tordna lill-konvenuti sabiex jizgumbraw mill-
fond fi Stangrove Flats, Numru 13A, Cathedral Street,
Sliema fi zmien gasir u perentorju u jirrilaxxjaw u jhallu I-
pussess vakanti favur |-atturi.

Rat id-Dikjarazzjoni mahlufa u n-Nota tax-Xiehda tal-atturi,
flimkien maz-zewq (2) dokumenti mehmuzin maghha;

Rat in-Nota mressqga fl-4 ta’ Novembru, 1998, li biha I-
imharrkin mizzewgin Mifsud ec¢epew;

1. llli preliminarjament in-nuggas ta’ kompetenza
ta’ din il-Qorti.
2. lIi  minghajr pregudizzju ghall-premess I-

eccipjenti geghdin jokkupaw il-fond in kwistjoni b'titolu
validu skond il-Ligi, stante li kienu I-atturi stess li tawhom
ic-Cwievet ghall-fond meritu tal-vertenza.

3. lIli minghajr pregudizzju ghall-premess u fkull
kaz, I-e¢¢ipjenti ghandhom kull dritt li jibqghu fil-pussess

tal-fond meritu tal-vertenza sakemm I-atturi jirrifondu lura
s-somma ta’ hamest elef u mitejn Lira Maltin (Lm5,200)
imhallsa mill-e¢c¢ipjenti bhala hlas akkont ghall-akkwist tal-
fond.

Bl-ispejjez kontra l-atturi li huma minn issa ngunti in
subizzjoni.

Rat id-Dikjarazzjoni mahlufa u n-Nota tax-Xiehda tal-
imharrkin Mifsud;

Rat id-degrieti taghha (diversament presjeduta) tad-19 ta’
Jannar, 1999, tas-16 ta’ Frar, 1999, tad-9 ta’ Gunju,
1999, tat-13 ta’ Lulju, 1999, u tat-30 ta’ Novembru, 1999,
relattivi ghall-ewwel ec¢cezzjoni;

Rat is-sentenza in parte moghtija fit-23 ta’ Frar, 2000", i
biha u ghar-ragunijiet hemm imsemmija giet mi¢huda I-
ewwel eécezzjoni tal-imharrkin Mifsud dwar jekk il-Qorti
kellhiex is-setgha li tisma’ I-kawza minhabba n-natura tal-
kwestjoni;

Rat id-degriet taghha (diversament presjeduta) tat-22 ta’
Mejju, 2000, li bih hatret lill-Avukat Maria Dolores Gauci
bhala Assistent Gudizzjarju biex tigbor il-provi tal-partijiet;
Rat ix-xhieda mressga quddiem |-Assistent Gudizzjarju;
Semghet it-trattazzjoni tal-avukati tal-partijiet;

Rat [-atti kollha tal-kawza;

Rat id-Degrieti tal-10 ta’ Lulju, 2003, tal-20 ta’ Novembru,
2003, tad-29 ta’ Jannar, 2004, tal-24 ta’ Gunju, 2004, tat-
28 ta’ Lulju, 2004, u tat-28 t'Ottubru, 2004, li bihom halliet

il-kawza ghas-sentenza,

Ikkunsidrat:

! Pagg. 30 sa 40 tal-process

[lli din hija azzjoni ghat-tnehhija tal-imharrikin minn post li
l-attur jghid li huma geghdin izommu minghajr jedd. L-
attur kien dahal fkonvenju mal-imharrek, tah i¢-Cwievet
tal-post, imma I-kuntratt baga’ ma sarx. L-imharrkin
zammew i¢-Cwievet u l-attur iridhom johorgu mill-post u
jaghtuhomlu lura;

lIli ghal din l-azzjoni, I-imharrkin lagghu billi galu li I-gorti
ma kellhiex is-setgha li tisma’ I-kawza minhabba n-natura
taghha; fil-mertu, qalu li kienu geghdin izommu I-post
b’titolu minhabba li kien l|-attur innifsu li tahom i¢-¢wievet
tal-post, u wkoll i ghandhom jedd izommu I-post
minhabba li I-attur ma raddilhomx lura I-Lm 5,200 li huma
hallsuh akkont tal-prezz miftiehem fil-konvenju;

[lli |-fatti ewlenin li jirrizultaw mill-atti juru li fNovembru tal-
19777, l-attur kiseb id-dritt tal-utli dominju tal-kantina
(basement) Ii tinsab tant korp ta’ bini bl-isem ta’
“Stangrove Court”, 13A, Triq il-Katidral, Sliema. Sar att ta’
konveniju fil-5 t'April, 19913, li bih l-attur wiehed u ntrabat li
jittrasferixxi lill-imharrek I-utli dominju li kien ghad fadal tal-
imsemmija kantina, bil-patti hemm imsemmija. L-
imsemmi konvenju ggedded hames (5) darbiet, bl-ahhar
tigdid isir fid-19 t'April, 1995%. Matul iz-zmien li I-konveniju
kien ghadu fis-sehh, l-attur ta c¢-Cavetta lill-imharrek, li
beda juzah. ll-konvenju ghalaqg u l-ebda wahda mill-
partijiet ma hadet proceduri bil-qorti biex tezegwixxi I-
weghda maghmula fil-konvenju®. L-imharrek baga’ jzomm
ic-Cwievet tal-post, imma la ghadu juzah u langas zamm
hwejdu fih. Il-kawza nfethet fMejju tal-1998;

llli I-ewwel fost il-konsiderazzjonijiet legali li jehtieq li ssir
f'dan il-kaz hija dwar il-gaghda guridika bejn il-partijiet
wara li I-konvenju ma bagax jiggedded izjed. Hadd ma
jikkontesta li I-ebda wahda mill-partijiet ma talbet lill-ohra
biex tersaq ghall-kuntratt fiz-zmien li |-konvenju kien
ghadu fis-sehh, kif jipprovdi l-artikolu 1357 tal-Kap 16.
Jirrizulta wkoll li langas ma saret xi kawza minn wahda
kontra l|-ohra Db’effett ta’ dan. Meta I|-konvenju, Kif

2 Dok “A”, f'pagg. 5-7 tal-process

% Dok “B”, f'pagg. 8-9 tal-process

4 Pag. 10 tal-process

® Xhieda tal-attur 16.2.2001, f’pag. 53 u tal-imharrek 11.4.2003, 'pag. 76 tal-process

imgedded ghadd ta’ drabi, ghalaq, |-effetti tal-weghda i
kull wahda mill-partijiet ghamlet lill-parti |-ohra bis-sahha
ta’ dak il-ftehim intemmu. Dan l-istat tfisser mill-kittieba u
mill-Qrati bhala t-tqeghid lura tal-partijiet fl-istat li kienu
gabel ma sar il-ftehim®. Dan igib ukoll l-effett li d-debitur
(min wieghed li jbigh) irid irodd lura lill-kreditur (min
wieghed i jixtri) kull flus imhallsin lilu akkont tal-prezz
miftiehem’. Effett ewlieni iehor huwa li min wieghed u
ntrabat li jixtri ma jifdallu I-ebda jedd ghall-gid li jkun
ftiehem dwaru, u I-parti |-ohra tkun tista’ tiftehem ma’
haddiehor ghall-bejgh tal-immobbli bla ebda xkiel ta’ xejn;

i dan kollu jinghad biex jindirizza zewg
konsiderazzjonijiet ta’ dritt ohrajn li tganglu mill-imharrkin.
L-ewwel wahda tissemma fit-tieni eccezzjoni taghhom.
Huma jghidu |i ghandhom titolu ghall-post minhabba Ii
kien l-attur innifsu li tahgm il-pussess tieghu billi hallihom
juzawh u tahom i¢-Cavetta. Ghalkemm huwa minnu li dan
kien il-kaz, ma nghata lill-imharrkin |-ebda titolu ghall-post
opponibbli lill-attur. Ukoll matul iz-zmien li I-konvenju kien
ghadu fis-sehh, kull pussess li I-imharrkin sata’ kellhom
ghall-fond kien wiehed ta’ tolleranza. Fuq kollox, kif
sewwa jghid [-attur fix-xhieda tieghu, kien pussess
kundizzjonat ghall-kisba tal-proprjeta’ min-naha tal-
imharrkin bil-kuntratt tal-bejgh. Ladarba dan ma sehhyx, il-
kundizzjoni suspensiva ma nisslet gatt I-obbligazzjoni® u
wisq anqgas it-trasferiment tal-jedd tal-pussess tutelabbli
fil-persuna tal-imharrkin;

llli t-tieni kunsiderazzjoni tirreferi ghat-tielet eccezzjoni.
Hemmbhekk, I-imharrkin geghdin jghidu li ghandhom jedd
jibgghu jzommu |-pussess tal-fond, ladarba I-attur nagas i
jroddilhom lura is-somma Ii kien ir¢ieva minghandhom
akkont tal-prezz qabel ma sar il-konvenju. Fi kliem iehor,
l-imharrkin geghdin jinvokaw il-jedd ghar-ritenzjoni: i
gabel ma jinghataw lura I-flus li hallsu, l-attur ma jistax
jippretendi li jnehhihom mill-pussess tal-post. ll-jus
retentionis gie mfisser bhala “la facolta’ attribuita al

6 P.A. PS 28.4.2003 fil-kawza fl-ismijiet Jason Formosa et vs Carmelo Sammut

" P.A. GV 30.4.2004 fil-kawza fl-ismijiet Edward Portelli et vs Hector Cassola , u I-ghadd ta’
riferenzi hemm maghmula

8 Art. 1063(2) tal-Kap 16

detentore di una cosa contro tutti, di ritenerla fino a

quando gli sia stato completamente pagato il dovuto”’;

i I-ligi taghna taghti gharfien limitat fdan ir-rigward™:
madankollu torbot il-jedd taz-zamma tal-haga mal-
ezistenza ta’ jedd moghti mil-ligi. Fi kliem iehor, mhux kull
min jemmen li ghandu jedd jitnissel favurih il-ius
retentionis: tali jedd irid ikun moghti lilu espressament
mil-ligi. Dan ghaliex id-dritt taz-zamma huwa meqjus
bhala “una forma di autotutela e di legittima difesa...
consentito soltanto nei casi espressamente previsti, in cui
il legislatore ha ritenuto, perche’ ragioni speciali
giustificavano la tutela del creditore, di derogare al
principio che [l'ordinamento giuridico non permette ai

singoli di farsi giustizia da se”**;

lli, madankollu, ghalkemm il-jus retentionis huwa meqgjus
bhala istitut ta’ ghamla e¢cezzjonali li jorbot biss fejn il-ligi
espressament tistabilih, mhux kulhadd jilga’ I-fehma li d-
dritt taz-zamma ma jistax japplika ghal kazijiet ohrajn li
jhaddnu I-istess kundizzjonijiet essenzjali bhal dawk
espressament imsemmija mil-ligi. Dan japplika wkoll fejn
ikun hemm rabta bejn il-haga mizmuma u I|-kreditu tal-
presuna i tippretendi li tista’ tibga’ zzomm dik il-haga™.
Jidher li I-fehma hija li fil-ligi taghna minkejja li d-dritt ta’
ritenzjoni m’huwiex minnu nnifsu jedd ta’ privilegg jew
kawza ta’ prelazzjoni®, |-istess kawzi ta’ preferenza ma
jnaqgsu xejn mis-sahha ta’ tali jedd fejn japplika. Jidher
ghalhekk li, fejn il-ius retentionis japplika, dan jista’ jidi
oppost kontra t-terzi persuni li jkollhom interess fil-haga
mizmuma u mhux biss kontra d-debitur li minghandu I-
haga ghaddiet ghand il-kreditur;

[l huwa minnu li I-imharrek jishaq li baga’ ma thallas xejn
lura minghand l-attur mis-somma aggreganti ta’ Lm 5,200
li jghid li kien tah gabel ma sar il-konvenju, u dan minkejja
I-ghadd ta’ weghdi li jghid li l-attur kien ghamillu i

° Buadry-Lacantinerie et Tissier, Trattato Teorico-Pratico di Diritto Civile, Vol XXVI, par 228, pag.
316

10 Art. 1997(1) tal-Kap 16

" Torrente, Manuale di Diritto Privato (9° Ediz.), par 284, pag. 460

2 App. Civ. 26.3.1968 fil-kawza fl-ismijiet Frank Gulia et vs Joseph Agius et (mhix pubblikata) li
fiha studju tal-origini u 1-ghejjun tal-artikolu 1997 tal-Kodi¢i Civili taghna

3 Art.1996 tal-Kap 16

jroddhomlu lura. Huwa minnu wkoll, kif inghad qabel, li
ladarba I-konvenju ghalaq, intemmu |-effetti kollha tieghu.
Lanqgas l-istess attur ma jichad |i rcieva |-imsemmija
somma, imma ma jghid xejn dwar jekk iridx jaghtihomlu
lura. Hija hada certa, madankollu, li din il-Qorti ma tistax
tikkundanna lill-attur irodd lura Il-imsemmija flejjes lill-
imharrek bhala kundizzjoni biex tilga’ t-tieni talba tieghu, u
dan ghaliex tali kundanna tmur lil hinn minn dak li ntalab
(extra petita). Hemm ukoll raguni ohra serja li ghaliha, fil-
fehma meqjusa tal-Qorti, tali kundizzjoni ma tistax tigi
imposta fuq l-attur, kif sejjer issa jinghad;

lIli gie stabilit ukoll li I-pussess tal-haga li fugha |-“kreditur”
jista’ jippretendi I-jedd tar-ritenzjoni irid li jkun “pussess
veru u proprju fis-sens legali”*®, li jrid ikun dak fejn
persuna zzomm il-haga bhala taghha innifisha u mhux fl-
isem ta’ min tahielu bil-fehma li jroddha lura. Jekk jigi
applikat dan il-prinCipju ghall-kaz prezenti, jirrizulta li I-
pussess li I-imharrek kellu tal-fond ma kien qatt wiehed
quam rebus suis™, ghaliex kien pussess ta’ sempliéi
tolleranza®®. Mhux hekk biss, izda jizdied jinghad li fil-hin
li l-imharrek jista’ jghid li kellu ghalfejn jinvoka d-dritt li
jzomm il-post sakemm jintraddulu I-flus li hallas akkont lill-
attur, ir-raguni nfisha li ghaliha kien gieghed izomm I-
istess post — il-qaghda guridika mnissla bir-rabta tal-
konvenju — kienet intemmet. Jekk intemmet fis-sens i I-
gaghda giet status quo ante, ma ghandu jkun hemm I[-
ebda dubju li l-imharrkin ma kellhom I-ebda jedd ghall-
acctess gol-post, ghaliex gabel ma sar il-konvenju ma
kienu jivvantaw |-ebda titolu fuqu;

llli, ghal dawn ir-ragunijiet, il-Qorti jkollha tasal ghall-
konkluzjoni li t-talbiet tal-attur huma misthoqga, ukoll jekk
ma tistax ma taghdirx lill-imharrkin ghall-fatt li baqghu
sallum ma nghatawx lura I-flus li hallsu gqabel il-konveniju;

Ghal dawn ir-ragunijiet, il-Qorti geghda tiddeciedi billi:

¥p A 7.5.1955 fil-kawza fl-ismijiet Falzon vs Micallef et noe (Kollez. Vol: XXXIX.ii.646)
15 Art. 524(1) tal-Kap 16
16 Art. 526 tal-Kap 16

Tilga’ l-ewwel talba attrici u tiddikjara li l-imharrkin
geghdin izommu |-post li jaghmel parti minn “Stangrove
Flats”, fnumru tlettax ittra “A” (13A), Triq il-Katidral,
Sliema, minghajr jedd jew titolu fil-ligi;

Tichad it-tieni e¢¢ezzjoni bhala mhux misthoqqa fil-fatt u
fid-dritt;

Tilga’ t-tieni talba attri¢i billi tikkundanna lill-imharrkin
johorgu mill-imsemmi post fi zmien tliet (3) gimghat millum
u jhallu I-istess post hieles ghall-uzu mill-gdid tal-attur;
Tichad it-tielet e€cezzjoni billi I-imharrkin m’ghandhomx
il-jedd li jzommu I-post sakemm jithallsu lura I-flus pretizi
minnhom; u

Tikkundanna lill-imharrkin ihallsu l-ispejjez kollha tal-
kawza, maghdudin dawk relattivi ghas-sentenza
preliminari tat-23 ta’ Frar, 2000.

Moqgrija

< Sentenza Finali >

